
 
 
 
Bon tardi su exelencia prome minister di Aruba, president di SMAC
miembronan di SMAC, prensa y tur hende.
Pa nos e ta un placer pa awe por ricibi e yabi pa dirigi nos carnaval 65, prome
cu nos tuma e yabi nos ta desea pa pasa riba nos puntonan riba e decreto
official di prins y pancho pa carnaval 65.
 
 
NOS TA DESEA PA TUR HENDE POR HAÑA UN BONUS RIBA SALARIO
TUR JANUARI PA NOS HENDENAN POR BAY DEN CARNAVAL.
 
NOS TA DESEA PA TUR DIALUNA DESPUES DI WEEKEND DI PARADA PA
TA LIBER PA TUR HENDE, ANTO CU PAGO.
 
NOS TA DESEA PA ORA CARNAVAL PASA FULL ARUBA HAÑA 1 SIMAN
LIBER PA POR RELAX E PIANAN Y KIMA DI SOLO ANG Y CU PAGO
 
NO TA URGI GOBIERNO PA UN ‘AVOND KLOK’ PA NO TIN MUCHA RIBA
CAYA DURANTE ACTIVIDAD ANOCHI Y MAYONAN HAYA STRAF P’E
ESAKI.
 
NOS TA DESEA PA E PRINS I PANCHO I REINA NAN GANA COMO
PREMIO AUTO NOBO NOBO PA POR BAY TUR ACTIVIDAD DI CARNAVAL
PA NOS NO TIN CU CANA NA PIA Y BAY CU BUS Y CU CHENS CU NOS
POR PERDE BUS Y YEGA LAAT.
 
NOS KIER PA BIN MAS JUMP UP DEN TUR BARIO DI ARUBA
 
NOS TAMBE KIER HAYA PASASHI PA BAY HULANDA PA NOS CONOCE E
MONARCO DI HULANDA DURANTE ARUBA DAG
 
NOS KIER PA BIN CU LASTLAP OBLIGATORIO, CU TUR ESNAN CU
DRENTA DEN E LASTLAP OBLOGATORIO PAGA AFL.100 PA NOS INVERTI
DEN DEPORTE PA NOS MUCHANAN.
 
NOS TA DESEA PA GOBIERNO PAPIA CU SETAR PA POR BRINDA DATA
ILIMITA RIBA TUR E DIANAN DI PARADA DI CARNAVAL PA ASINA NOS
POR SAKA POTRET BAY OFF Y SHARE PA MUNDO MIRA NOS GOSA!
 
NOS KIER PA GOBIERNO DECRETA UN DIA NACIONAL PA MUSICA SOCA
DI CUAL E DIA EY DURANTE AÑA TA SOCA SO TA BASHA NA RADIO.



 
HISA CASTIGO PA TUR ESNAN CU TA ABUSA DI VERBALMENTE Y
FISCAMENTE DI NOS MUCHANAN.
 
 
NOS KIER PA GOBIERNO ELEMINA, CUPS, BOTER Y BLEKI CERBES
DEN PARADA Y PONE UN WATERCOOLER CU AWA FRIU DEN TUR
GRUPO Y NA TUR KAVEL PA ASINA NOS CUIDA MEDIO AMBIENTE. RUTA
DI CARNAVALTA KEDA LIMPI, SERLIMAR MENOS TRABOU Y TUR HENDE
TA YEGA CAS ‘SAVE’ SIN CU MESTER UZA E BUS DI AMIGO DIDI PA
YEGA CAS.
 
NOS TA DESEA PA GOBEIRNO DUNA UN EXRTRA INCENTIVO PA
MAYONAN POR HAYA FONDO PA LAGA NAN YUINAN BAY DEN
GRUPONAN DI CARNAVAL.
 
NOS DESEA PA SMAC HUNTO CU GOBIERNO PREMIA TUR E SCOLNAN
CU TA PARTICIPA DEN CARNAVAL SEA DEN PRINS Y PANCHO Y
ELECCION DI REINA, ‘THUMBS UP’ PA COLEGIO SAN ANTONIO, MARIA
COLEGE, EPB SAN NICOLAAS CU TABATA EXTRA ACTIVO DEN E
TEMPORADA AKI.PARTICIPANDO DEN SMAC SU EVENTONAN.
 
 
NOS TA DESEA PA PONE TRIBUNE NA TUR EVENTO MUSICAL PA
ELIMINA STOEL DILANTI E STAGE PASO UN GRUPO GRANDI KIER BAILA
DILANTI E STAGE ENBEZ DI SINTA PA HUNGA BINGO Y KOFFIE
MORGEN NA UN EVENTO MUSICAL DI CARNAVAL
 
2-17-2019
 
MENSAHE DI PRINS Y PANCHO:
 
 
 
DI PARTI BOSO PRINS  BON I PANCHO MALO.
#KingsOfCarnival65

